
Cwestiynau ac atebion 
C1. 
Mewn digwyddiadau lansio, soniwyd am nifer penodol o gyfranogwyr ar dair lefel, a yw’r niferoedd hyn wedi newid?
A.   
Dim ond canllaw oedd nifer y buddiolwyr a nodwyd fesul lefel yn y digwyddiadau lansio.  Ni fyddwn yn nodi yn ein Gwahoddiadau I Dendro (GID) sawl cyfranogwr/canlyniad yr hoffwn i chi eu darparu.  Disgwylir i chi nodi yn eich cyflwyniad tendr sawl cyfranogwr y credwch y gallwch gysylltu â hwy gyda’ch cynnig ac arddangos gwerth am arian.
C2.  
Os yw’r sefydliad sy’n llunio’r Holiadur Cyn Cymhwyso (HCC) yn gangen leol o sefydliad cenedlaethol, pa lefel o wybodaeth sydd ei hangen (yn y sefydliad) ar gyfer yr HCC?
A.  
Cymaint o wybodaeth â phosibl, unwaith eto gyda dadansoddiad ar gyfer gweithgaredd lleol pan fo hyn yn benodol i’r project.  Gwybodaeth leol lle bynnag y bo’n bosibl (staff a gweithgaredd project lleol) wedi’i chysylltu â’r strwythur/siarter/memorandwm ac erthyglau mwy y sefydliad.
C3.  
Beth yw hyd contractau ar bob lefel a phan ddaw’r rhaglen Porth Ymgysylltu i ben, a fydd hyn yn effeithio ar hyd contractau?

A.  
Bydd y rhaglen Porth Ymgysylltu yn dyfarnu contractau hyd at 2011.  Bydd pob contract yn para am 2 flynedd o’r amser y cânt eu llofnodi, waeth beth oedd dyddiad dyfarnu’r contract.
C4.  
A yw tendrau yn wahanol i Wahoddiad I Dendro (GID)?

A.  
Gwahoddiad i Dendro yw’r ddogfen safonol a anfonir gan WCVA at sefydliadau sy’n rhan o’r rhestr o gyflenwyr cymeradwy.  Y tendr yw’r wybodaeth a ddarperir gan y sefydliad sy’n rhoi manylion eu cynnig a gwybodaeth ategol mewn ymateb.
C5.  
O ble y daw tendrau a sawl tendr a gynhwysir?
A.  
Bydd datblygu Gwahoddiadau i Dendro yn cynnwys tair factor; yn gyntaf caiff cynghorwyr lleol eu lleoli o fewn pob ardal awdurdod lleol i gydlynu a deall pa weithgaredd sy’n cael ei gynnal yn lleol.  Yr ail yw bwrdd y project a fydd yn cynnwys aelodau o gefndiroedd amrywiol yn yr ystyr ddaearyddol a gwybodaeth am y sector.  Trydedd factor y broses hon yw’r rhestr o gyflenwyr cymeradwy; bydd y wybodaeth hon yn dangos pa sefydliadau sydd ar gael ym mha ardaloedd a pha grwpiau cleient y meant yn awyddus i’w targedu.
Rydym yn rhagweld y caiff rhwng tua 500 a 600 o gontractau eu dyfarnu ar draws y tair lefel yn ystod oes y project.

Q6.  
A fydd GID wedi’u targedu?
A. 
Ceir llawer o wahanol fathau o Wahoddiadau i Dendro; bydd rhai yn targedu meysydd penodol, bydd rhai’n targedu grwpiau cleient penodol ac wrth i’r project fynd rhagddo byddwn yn rhyddhau GID mwy penodol sydd wedi’u hanelu at gau bylchau yn y ddarpariaeth sydd ar waith.
C7.  
Dyddiadau dechrau contractau – a oes unrhyw bosibilrwydd i drafod y dyddiad dechrau (er enghraifft er mwyn caniatáu amser i recriwtio staff cyn i weithgaredd y project ddechrau)?
A.  
Byddant fel arfer yn dechrau pan gaiff y contract ei lofnodi, fodd bynnag efallai y gellir trafod hyn cyn llofnodi’r contract.
C8. 
O ran C19 yr HCC – grantiau a chontractau blaenorol, a yw hyn yn ddatganiad/arwydd cynnar o arian cyfatebol?  Hefyd, os yw’r grantiau a’r contractau blaenorol hyn yn cynrychioli symiau bach iawn, a gânt eu cyhoeddi?
A.  
Na, nid yw hyn yn arwydd cynnar o arian cyfatebol.  Maent yn gyfeiriadau sy’n rhoi gwybod i ni gyda phwy y gallwn gysylltu er mwyn dilysu’r wybodaeth a ddarparwyd gennych.  Mae grantiau o unrhyw faint yn berthnasol yn yr adran hon.
C9. 
A allwch chi gyflwyno tendr fel consortiwm/partneriaeth?  A allwch chi weithredu fel corff mantel ac is-gontractio mewn sefydliadau llai?
A.  
Mae angen i bob sefydliad lenwi HCC os ydynt am gydweithio i gyflenwi project, gallant ddweud wrthym yn yr ymateb i’r Gwahoddiad i Dendro os ydynt yn dymuno gweithio mewn consortiwm/partneriaeth.  Gall sefydliad mwy weithredu fel corff mantell i sefydliadau llai.  Ni fydd yn rhaid i grwpiau sydd wedi’u his-gontractio fod yn rhan o’r rhestr o gyflenwyr cymeradwy; fodd bynnag, y sefydliad sy’n llofnodi’r contract sy’n gyfrifol yn y pen draw am gyflenwi’r canlyniadau gofynnol.
C10. 
A yw HCC yn cael eu hasesu wrth i chi wneud y gwaith?  A oes unrhyw reswm dros gyflwyno’r HCC cyn y dyddiad cau?
A.  
Caiff yr HCC eu hasesu wrth iddynt gael eu cyflwyno, ond ni fydd penderfyniadau asesu yn cael eu cyhoeddi tan ar ôl y dyddiad cau.
C11.  
A gaiff ei dalu mewn ôl-daliadau?
A.  
Cynhelir trafodaethau contract ar ôl i sefydliad fod yn llwyddiannus; rhan o’r broses hon yw cytuno ar y proffil taliadau a fydd wedi’i gysylltu â chyflawni cerrig milltir/canlyniadau.  Bydd cyfle hefyd i gytuno ar flaendal. 
C12.  
Pryd y mae angen i’r arian cyfatebol gael ei sefydlu?  Beth os nad ydych wedi sefydlu arian cyfatebol pan fyddwch yn derbyn GID?
A. 
Fel rhan o’r cynnig tendro, bydd yn rhaid i chi arddangos faint o arian cyfatebol y gallwch ei gyflenwi ynghyd â ffynhonnell/ffynonellau’r arian hwn.  Bydd y swm cyfatebol y gallwch ei sicrhau yn rhan o’r broses o werthuso pa ymatebion tendr sy’n arddangos y gwerth am arian gorau.
C13.  
A yw Cymorth Gwladwriaethol yn fater pwysig?
A.  
Mae Cymorth Gwladwriaethol yn fater cymhleth a phwysig y mae’r WCVA yn ei monitro’n agos mewn unrhyw waith y mae’n ymgymryd ag ef sy’n ymwneud ag arian Strwythurol yr UE.  Mae’r broses gaffael gystadleuol sy’n cael ei chynnal ar gyfer y Porth Ymgysylltu yn negyddu rhai o’r materion sy’n ymwneud â Chymorth Gwladwriaethol. Ond bydd y WCVA yn monitro’r gwaith y mae’n ymgymryd ag ef yn gyson er mwyn sicrhau nad yw rheolau Cymorth Gwladwriaethol yn cael eu torri.
C14. 
A oes yn rhaid i chi fod yn aelod o WCVA i wneud cais?
A.  
Na, mae’n agored i bawb. 
C15. 
A all WCVA fod yn ganolwr?
A.  Gall, os ydych wedi bod yn derbyn arian neu grantiau gan WCVA yn y gorffennol yna nodwch ni fel canolwr.
C16.  
A oes uchafswm o ran nifer y bobl ar y rhestr o gyflenwyr cymeradwy?
A. 
Nid oes uchafswm i nifer y sefydliadau a all ymuno â’n rhestr o gyflenwyr cymeradwy. Bydd pob un sy’n bodloni ein meini prawf cymhwyster ac yn sgorio o leiaf 60 y cant yn y cwestiynau sgorio gyda’r HCC a gyflwynir ganddynt yn cael eu cynnwys ar ein rhestr o gyflenwyr cymeradwy.
C17.  
A yw’r HCC yn cael ei sgorio?
A.  
Fel y nodwyd yn nogfen Ganllaw HCC, caiff yr HCC ei asesu gan ddefnyddio proses dwy gam.  Yn gyntaf, caiff y cais ei wirio er mwyn sicrhau bod pob un o’n meini prawf cymhwyster wedi’u bodloni a bod yr holl wybodaeth a dogfennau y gofynnwyd amdanynt wedi’u darparu.  Ar ôl pasio’r cam hwn caiff y cwestiynau sgorio eu marcio a dyfernir sgôr bwysol ar gyfer pob cwestiwn.  Mae angen i HCC fodloni pob un o’n meini prawf cymhwyster a sgorio isafswm o 60 y cant i fod yn llwyddiannus er mwyn ymuno â’r rhestr o gyflenwyr cymeradwy.
C18.  
A allwch anfon syniadau project at WCVA?
A.  
Na, ni fydd Gwahoddiadau i Dendro yn seiliedig ar argymhellion gan sefydliadau.
C19.  
A fydd arian dwbl yn broblem i fuddiolwyr?

A. Gall buddiolwyr neu gyfranogwyr fel y’u gelwir erbyn hyn o dan y rhaglen Gydgyfeirio fod ar fwy nag un project Cronfa Gymdeithasol Ewrop ar y tro.  Yr hyn na ellir ei gyfrif ddwywaith yw’r allbwn neu’r canlyniad y byddant yn ei gyflawni.  Os, er enghraifft, y bydd cyfranogwr yn cyflawni cymhwyster Lefel 2 NVQ dim ond un project a all hawlio’r allbwn hwnnw fel eu hallbwn ‘hwy’.
C20. 
A all project redeg o lefel 1 i lefel 2 yn olynol?
A. 
Gall, nid oes unrhyw beth yn atal sefydliad rhag symud drwy’r lefelau ariannu; fodd bynnag mae’n dibynnu ar Wahoddiadau i Dendro perthnasol yn cael eu rhyddhau gan WCVA sy’n seiliedig ar angen i gyflenwi ac nid ar angen sefydliadau unigol. 
C21. 
Y dyddiad ar gyfer cyflwyno HCC yw Mai 15fed ac felly ni fydd yn bosibl i gyfrifon archwiliedig o flwyddyn ariannol 2008/2009 fod ar gael i’w cyflwyno, beth y dylwn ei gyflwyno yn eu lle?

A. 
Os na allwch gyflwyno cyfrifon archwiliedig ar gyfer 08/09 am nad ydynt wedi’u cwblhau eto yna byddwn yn derbyn cyfrifon archwiliedig o 07/08 gyda’r cyfrifon rheoli ar gyfer 08/09.
C22. 
O ystyried y ffaith y caiff tendrau eu cyflwyno ar sail ddaearyddol neu thematig, a fydd cyfle i dendro ar gyfer gwaith Cymru gyfan gyda grŵp targed penodol?
A. 
Bydd WCVA yn rhyddhau tendrau sy’n cyd-fynd orau â’r angen a nodwyd drwy’r prosesau sy’n cael eu rhoi ar waith a gallai hyn gynnwys manylebau Cymru gyfan yn y tendrau. 

C23. 
Hoffai’r sefydliad rwy’n gweithio iddo wybod os gallwn brofi bod gennym ddau lwybr sy’n amlwg yn wahanol  ar gyfer mynd i’r afael ag addysg, hyrwyddo a datblygu NEET, a allwn gyflwyno dau dendr ar yr un pryd?
A. 
Gall pob tendr gynnwys nifer o ‘elfennau’.  Er enghraifft, os bydd gan fanyleb tendr 10 elfen yna bydd sefydliad ond yn gallu ennill un contract o’r fanyleb tendr honno.  Fodd bynnag, gall sefydliadau ennill mwy nag un contract o’r gwahanol dendrau sy’n cael eu rhyddhau, cyhyd ag y gallant arddangos bod ganddynt yr adnoddau i wneud hynny.
C24. 
Mae tudalen tri yn dweud os bydd unrhyw ymatebion yn annigonol, yna caiff yr HCC ei eithrio o’r cam hwn.  Os bydd yr HCC wedi’i gyflwyno ymhell cyn y dyddiad cau, a gaiff ei asesu ar ôl cael ei dderbyn, ac os felly, a fyddai cyfle i’w ail-gyflwyno cyn y dyddiad cau, yn hytrach na gorfod aros tan y cyfle nesaf neu a fyddwch yn asesu pob cais ar ôl y dyddiad cau?
A. 
Mae’r broses dendro a weithredir gennym yn broses agored, teg a chystadleuol sy’n golygu na allwn roi mantais uniongyrchol i unrhyw un dros ymgeiswyr eraill.  Yn ymarferol, mae hyn yn golygu os nad yw eich HCC yn bodloni ein meini prawf ac nad yw’n sicrhau sgôr gymhwysol o 60 y cant neu’n uwch yna ni allwch ail-gyflwyno yn erbyn yr HCC hwn.  
C25. 
Tudalen 5: oherwydd bod angen anfon pob cais am eglurhad neu wybodaeth bellach drwy e-bost, a allwch chi gadarnhau’r raddfa amser ar gyfer ymateb i geisiadau, er mwyn i ymgeiswyr amseru eu ceisiadau yn unol â hynny?
A. 
Bydd WCVA yn ceisio postio ymateb i gwestiynau cyn gynted â phosibl, ond gallai manylion technegol rhai cwestiynau olygu y bydd yn rhaid i ni ofyn am arweiniad a allai oedi ymateb i gwestiynau.

C26.  
Tudalen 6:  rydych yn nodi: “dilynwch yr uchafswm geiriau ar bob cwestiwn”.  - Nid oes uchafswm geiriau wedi’i nodi ar gyfer unrhyw un o’r cwestiynau - a ydych yn golygu na ddylid gwneud y blychau’n fwy?  Neu a oes uchafswm sydd wedi’i hepgor?  Hefyd, os nad oes uchafswm a bod yn rhaid i’r blychau barhau i fod yr un maint, pa faint llythrennau y gellir eu cyflwyno oherwydd, yn amlwg, po leiaf yw maint y llythrennau po fwyaf o wybodaeth y gellir ei gwasgu i’r blwch?
A.  
Mae hyn yn gamgymeriad ar ein rhan ni; mae gennym uchafswm geiriau y cytunwyd arno ond yn y broses o bostio’r HCC ni chafodd y rhain eu hychwanegu i’r ddogfen derfynol.  Oherwydd mai ein camgymeriad ni yw hwn ni fyddwn yn diystyru unrhyw ymateb oherwydd hyd ymateb ond gofynnwn i bawb gyflwyno dim mwy nag 1 dudalen A4 o destun gyda maint llythrennau o 10 ar gyfer pob ateb ysgrifenedig.
C27. 
Mae’r cromfachau cyllid lefel 2 a 3 yn dweud y gallwch ddefnyddio’r arian i gyflogi staff llawn amser, allwch chi ddefnyddio cyllid lefel 1 i gyflogi staff rhan amser?

A. 
Cyn belled ag y bo’r gwariant yn cael ei ganiatáu o dan reolau Cronfa Gymdeithasol Ewrop (e.e. dim gwariant ar gostau cyfalaf sylweddol) yna gallwch; mater i chi yw sut y gwariwch yr arian oherwydd mae’r contract yn seiliedig ar ganlyniadau ac nid ar wariant, fel gyda grantiau. 

C28. 
A ydyw’r cyfanswm cyllid o £29m wedi’i rannu’n ‘botiau’ penodol o arian i bob rhanbarth neu sir ar gyfer prosiectau?
A. 
Nac ydy, mae’r prosiect yn seiliedig ar alw felly bydd yr arian yn cael ei rannu yn ôl angen sy’n dibynnu ar yr ymgeiswyr yn dangos bod angen, yn ogystal ag ar gyfathrebu â Chynghorau Gwirfoddol Sirol a grwpiau eraill sydd â gwybodaeth leol. Bydd hyn yn cael ei werthuso’n gyson a thendrau’n cael eu rhoi ar sail lle mae angen gwario’r arian.

Sylw: 
Felly, a fydd prosiectau da yn cael eu hystyried ar sail eu haeddiant yn unig?
A.
Byddwn yn ceisio bod mor hyblyg â phosibl, os na fydd tendrau mewn un cylch yn delio â’r hyn yr ydych eisiau ei wneud, yna efallai y bydd tendrau mewn cylchoedd dilynol yn gweddu’n well i’ch mudiad. 

C29. 
Allwch chi gadarnhau beth yw’r categori oed ar gyfer y grŵp targed ‘pobl ifanc’?

A. 
16-25, er ei bod yn bwysig nodi bod yn rhaid i bobl ifanc fod yn economaidd anweithgar neu’n ddi-waith i fod yn gymwys i gymryd rhan.

C30. 
A allech chi ddefnyddio cysylltiadau cymunedol o’r Holiadur Cyn-gymhwyso? 
A. 
Ie, i ryw raddau gallai hyn gael ei ddefnyddio gan Gynghorau Gwirfoddol Sirol i gynghori ar fudiadau sydd eisiau gweithio mewn partneriaeth, ond mae’n bwysig cofio mai ar gyfer eich mudiad chi y mae’r Holiadur Cyn-gymhwyso a rhaid ichi fedru dangos eich profiad eich hun.

C31. 
Os, fel mudiad, rydych yn gweithio gydag un grŵp ond yn meddwl yn y dyfodol gweithio gyda nifer o grwpiau eraill, beth yw’r peth gorau i’w roi ar y cais?

A. 
Gallwch wneud hynny ond rhaid ichi egluro eich hun (eich dealltwriaeth o angen y grwpiau y byddwch efallai’n gweithio gyda nhw yn y dyfodol, ayb). Efallai y byddai’n well cadw eich cais yn fwy cryno os gallwch ond dangos profiad o weithio gyda rhai grwpiau.

C32. 
Yn amlwg mae angen i fudiadau ddangos eu dealltwriaeth o anghenion y grwpiau targed a’u profiad o weithio gyda nhw, pa gwestiynau sy’n rhoi cyfle i wneud hynny?

A. 
Mae cwestiynau 12 a 13 yn rhoi cyfle i fudiadau ddangos hyn.

C33. 
O ran dogfennau atodol, faint o dystiolaeth sydd ei hangen arnoch chi?
A. 
Mae’r Holiadur Cyn-gymhwyso a’r ddogfen Ganllawiau i gyd-fynd â’r Holiadur yn nodi’r dystiolaeth atodol sydd ei hangen arnom; bydd faint o dystiolaeth a roddwch yn dibynnu ar sut fath o fudiad ydych chi. Os nad yw’r holl ddogfennau sy’n berthnasol i’ch mudiad yn cael eu cyflenwi, yna ni fyddwch yn cwrdd â’n meini prawf cymhwyso ac, felly, ni fyddwch yn cael eich rhoi ar y rhestr o gyflenwyr cymeradwy.
C34. 
Hoffwn esboniad ar yr allbynnau sydd eu hangen ar gyfer cyllid lefel 1 a 2; a ydych yn debygol o roi niferoedd cymeradwy cyffredinol fel canllaw? 

A. 
Bydd ymatebion tendr yn cael eu barnu ar sail gwerth am arian felly mae’n bwysig bod mudiadau yn gweithio’n drylwyr drwy faint o gyfranogwyr / allbynnau / canlyniadau y medrant eu cynnig am werth y contract posibl. Bydd CGGC yn edrych ar y cyfranogwyr sy’n cael eu targedu ac yn dod i benderfyniad ar sail y gwerth am arian, h.y. os yw mudiad yn targedu cyfranogwyr gyda mwy o angen, yna bydd nifer y cyfranogwyr / allbynnau / canlyniadau y medrant eu darparu yn llai na mudiad sy’n targedu cyfranogwyr gyda llai o angen. Bydd mwy o ganllawiau yn cael eu rhoi gyda’r Gwahoddiadau i Dendro.

C35. 
Gellir dadlau y bydd mentrau cymdeithasol yn ei chael yn anoddach dod o hyd i arian cyfatebol, a oes rhywfaint o hyblygrwydd yn y cyswllt hwn?

A. 
Ar Lefelau 2 a 3, bydd angen arian cyfatebol ond gall pob mudiad, gan gynnwys mentrau cymdeithasol, ddefnyddio incwm, arian wrth gefn, incwm o brosiectau neu amser gwirfoddolwyr ar ffurf gwasanaeth fel arian cyfatebol cymwys.

C36. 
Os ydych yn fenter gymdeithasol allwch chi ddefnyddio’r prosiect i gynhyrchu incwm?
A. 
Os yw mudiad yn llwyddo i ennill contract a rhan o gynllun y prosiect yw cynhyrchu incwm o weithgaredd y prosiect, yna bydd CGGC yn gweithio gyda’r mudiad hwnnw, ar y cyd â WEFO, i roi systemau yn eu lle fel y gellir defnyddio’r incwm a gynhyrchir fel arian cyfatebol, lle mae angen arian cyfatebol fel rhan o’r contract hwnnw. Yn amlwg, bydd angen amodau, caniatâd ac ystyried amgylchiadau unigol i wneud hyn a bydd yn rhan o drafodaethau rheoli’r contract lle bo hynny’n briodol.

C37. 
Sut fyddwch yn mesur canlyniadau caled a meddal?
A.
Mae’r ddau fath yma o ganlyniad yn cael eu mesur mewn gwahanol ffyrdd; canlyniadau caled yw’r rhai hawsaf i’w mesur, i’w cofnodi ac i ddangos tystiolaeth ar eu cyfer oherwydd eu bod fel rheol yn golygu bod y cyfranogwyr yn ennill cymhwyster neu’n dod o hyd i waith ac, felly, mae’n hawdd i’w weld a’i fesur. Gyda chanlyniadau meddal mae’r broses yn anoddach ond nid yn amhosibl, i gael gwybod mwy ewch i -
http://www.wcva.org.uk/images_client/publication/K11%20-%20Soft%20Outcomes1.doc
neu
www.wefo.wales.gov.uk/resource/Soft_Outcomes_Leavers_Study_E7217.pdf
Yng ngham yr Holiadur Cyn-gymhwyso a’r cam tendro, mae manylu ar eich systemau ar gyfer olrhain a dangos tystiolaeth o’r hyn a gyflawnodd eich cyfranogwyr yn rhan bwysig o’r asesu. Bydd CGGC hefyd yn gweithio’n agos â’r mudiadau a gontractwyd i helpu i roi systemau yn eu lle i hel tystiolaeth ar gyfer canlyniadau caled a meddal.

C38. 
Os wyf yn ymgeisio am ffynonellau cyllid eraill a oes angen i’r Porth gael gwybod am y rhain?
A. 
Nid o anghenraid, gall mudiad fod yn darparu prosiectau ar gyfer cynlluniau eraill ar yr un pryd.

C39. 
A fydd mudiad-gyflenwr sy’n derbyn cyllid lefel 2 a 3 efallai’n cael ei archwilio gan WEFO oherwydd arian cyfatebol?

A.  
Bydd. Mae angen i’r systemau fod yn rhai cadarn fel y gellir, os bydd yn ofynnol gan WEFO, dangos llwybr archwilio llawn. Bydd CGGC yn rhoi cymorth a chefnogaeth drwy gydol y broses o reoli’r contract i helpu mudiadau i gwrdd â’r gofynion archwilio.

C40. 
Mae’r canllawiau gyda’r Holiadur yn dweud y gallai CGGC wneud archwiliadau credyd ar y mudiad a’r ymddiriedolwyr, pryd fyddai hyn yn digwydd?

A. 
Byddai angen inni wneud archwiliadau os yw’r mudiad wedi sôn ar yr Holiadur na wnaethant gyflawni eu hymrwymiadau i gredydwyr ayb, ac yn holi ynghylch contractau mwy (£90,000+) fel y gwnaethom gytuno. Dim ond mewn amgylchiadau eithafol y byddem yn archwilio ymddiriedolwyr, a byddem yn gofyn i’r mudiad cyn gwneud hynny, ond mae’r hawl gennym i wneud os oes angen.

C41. 
Cymerwn, er mai grwpiau sy’n economaidd anweithgar yw targed y cynllun, bod arnynt eisiau bod yn weithgar i fod yn gyfranogwyr cymwys?

A 
Y thema yw cael pobl i ddod o hyd i waith cynaliadwy, ac anelu at weithio â phobl sydd eisiau symud ymlaen at weithio yn hytrach na phobl hŷn, dyweder, sydd wedi ymddeol ac am aros felly.

C42. 
I fuddiolwyr y gweithgareddau, a fyddai unrhyw sancsiynau / cosbau pe bai’r bobl sy’n cael eu cyfeirio at y prosiectau yn dewis peidio â chymryd rhan mewn gweithgareddau (e.e. person ifanc yn cael ei gyfeirio ond ddim yn troi fyny).

A. 
Na fyddai, er y byddai angen inni efallai edrych ar y rhesymau pam fod hyn yn digwydd ac ail-negodi’r contract.

C43.
Oni fyddai angen i grwpiau yn gweithio gyda phlant iau fod â pholisi amddiffyn plant, a oes angen cyflwyno hwn gyda’r Holiadur Cyn-gymhwyso?

A. 
Oherwydd nad yw hyn yn berthnasol i bob ymgeisydd, byddwn yn delio â hyn yn y cam tendro yn hytrach nag yn y cam Holiadur, e.e. efallai y bydd angen polisïau neu ddogfennau penodol ar dendrau sy’n targedu grwpiau penodol.

C44. 
A oes angen i’r arian cyfatebol gael ei gysylltu’n uniongyrchol i’r gweithgaredd sy’n cael ei gyflawni?
A. 
Oes, mae angen i’r arian cyfatebol gael ei gysylltu’n uniongyrchol i’r gweithgaredd prosiect sy’n cael ei gyflawni.

C45. 
A fyddai angen i gorff mawr e.e. awdurdod lleol, ddarparu ei gyfrifon llawn pe bai’n meddwl cofrestru i fod yn rhan fach o’r prosiect?

A. 
Os gallai archwiliad adnabod a gwirio’r cyfrifon fel rhai ar wahân, yna na fyddai, ond os na fyddai’n bosibl gwneud hyn byddai angen darparu cyfrifon llawn.  

C46. 
Yn y flwyddyn gyntaf faint o gontractau fydd yn cael eu dyfarnu?
A. Nid oes unrhyw ffigur neu darged penodol ar gyfer faint o gontractau fydd yn cael eu rhoi yn y flwyddyn gyntaf na gydol oes y prosiect. Fodd bynnag, credir y bydd rhwng 500 a 600 o gontractau yn cael eu dyfarnu gydol oes y prosiect. Bydd CGGC yn gweithio’n galed i gynnig cyfleoedd contractio ar sail dreigl unwaith y bydd y rhestr o gyflenwyr cymeradwy wedi ei llunio.

Q47. 
O ble ydym yn cael cyfranogwyr wedi eu cyfeirio? A oes yn rhaid iddynt ddod gan gyrff statudol?
A. Er mwyn i fudiad lwyddo i gael ei roi ar y rhestr o gyflenwyr cymeradwy, bydd angen iddo ddangos ar yr Holiadur Cyn-gymhwyso pa gysylltiadau lleol gyda mudiadau / rhaglenni / prosiectau / rhwydweithiau sydd ganddynt ac y medrant eu defnyddio pe byddent yn ennill contract. Bydd y cysylltiadau hyn yn hanfodol i gael mynediad at gyfranogwyr cymwys a hefyd i symud cyfranogwyr ymlaen at y cam nesaf yn eu datblygiad ar ôl iddynt gyflawni eu hamcanion cytunedig â’ch mudiad. Gall cyfranogwyr gael eu cyfeirio neu eu derbyn gan unrhyw fath o fudiad; nid oes raid iddo fod yn gorff statudol.

Q48. 
Ar hyn o bryd rwyf yn unig fasnachwr ond yn y broses o sefydlu Menter Gymdeithasol. Er ein bod yn y broses o ysgrifennu ein cynllun busnes, a allwn ymgeisio i fynd ar y rhestr o gyflenwyr cymeradwy?

A. 
Gall unrhyw un ymgeisio i fynd ar y rhestr o gyflenwyr cymeradwy drwy gyflwyno Holiadur Cyn-gymhwyso, ond i lwyddo i gael eich rhoi ar y rhestr bydd angen i fudiad gwrdd â’n meini prawf cymhwyso i gyd, sy’n cynnwys darparu’r holl ddogfennau atodol fel a nodir yn yr Holiadur ac yn y canllawiau i’r Holiadur. Os na fyddwch yn gallu darparu’r wybodaeth a ofynnwn amdani i gyd, ni fyddwch yn cael eich rhoi ar y rhestr. Dyfeisiwyd proses yr Holiadur Cyn-gymhwyso i beidio ag eithrio mudiadau newydd rhag ymuno â’r rhestr o gyflenwyr cymeradwy, ond efallai y bydd mudiadau sydd ond newydd sefydlu yn cael trafferth darparu’r holl wybodaeth i gwrdd â’n meini prawf cymhwyso.

Rhywbryd yn y dyfodol bydd cyfle arall i fudiadau ymuno â’r rhestr o gyflenwyr cymeradwy ond nid yw’r amserlen ar gyfer hyn wedi ei phenderfynu eto.
C49.
 Ymholiad ynghylch union derfyn ariannol y gronfa / beth yw’r uchafswm gwirioneddol sydd ar gael ar gyfer contractau, yn cynnwys arian cyfatebol: A fydd contractau o £300,000 ar gael, gyda hanner hyn yn arian cyfatebol, neu ai £150,000 fydd y contract mwyaf a hanner hyn yn arian cyfatebol (felly, mai uchafswm unrhyw ddyfarniad fydd £75,000)?

Uchafswm unrhyw ddyfarniad contract fydd £150,000, gan gynnwys arian cyfatebol, dros gyfnod o ddwy flynedd. Byddai prosiect gwerth hyn felly’n derbyn cyfanswm o tua £75,000 mewn arian gan Gronfa Gymdeithasol Ewrop.

